
2001 წლის 28 იანვარი 
ქ. თბილისი
საქართველოს სახელმწიფო ქონების პრივატიზების დაჩქარების ორგანიზაციულ ღონისძიებათა შესახებ

სტრუქტურული გარდაქმნის მესამე კრედიტის (sac-III) პირობების შესრულებისა და რიგი სააქციო საზოგადოებების აქციათა პაკეტის პრივატიზების დაჩქარების მიზნით, „სახელმწიფო ქონების პრივატიზების შესახებ“ საქართველოს კანონიდან გამომდინარე:

1. ნება დაერთოს საქართველოს სახელმწიფო ქონების მართვის სამინისტროს ნომინალური ღირებულების 25 პროცენტი საწყისი ფასით გასაყიდად გატანის შედეგად გაუყიდავად დარჩენილი რიგი სააქციო საზოგადოებების სახელმწიფო საკუთრებაში არსებულ აქციათა პაკეტების გაყიდვა განახორციელოს სპეციალიზებულ აუქციონზე ნულოვანი საწყისი ფასით, თანდართული დანართის შესაბამისად.

2. ეთხოვოს საქართველოს ეროვნულ ბანკს სახელმწიფო ქონების მართვის სამინისტროსთან შეთანხმებით დაუშვას შესაბამისი მითითება საბანკო დაწესებულებებისადმი ამ ბრძანებულებით გათვალისწინებული ნულოვანი საწყისი ფასით სპეციალიზებული აუქციონის ორგანიზების უზრუნველსაყოფად.

3.  ეთხოვოთ   საქართველოს    ტელევიზიას   და  რადიომაუწყებლობას, გაზეთ „საქართველოს რესპუბლიკას“ და მასობრივი ინფორმაციის სხვა საშუალებებს სისტემატურად გააშუქონ ამ ბრძანებულებით გათვალისწინებულ ღონისძიებათა მიმდინარეობა.

